
گرنگتر دەزانی و بەئاگاتر دەبی

Issue )8( ژمارە - Sunday 2018/4 دیوارنامەیەکی گشتییە مانگی جارێک لە کۆلێژی یاسای زانکۆی ئیشک دەردەچێتچوارشەممە 22/

کۆلێژی
یاسا

پەیامنێری )شایان(:

وەک نەریتــی ســاڵانەی زانکۆی ئیشــک، 
کولتــووری  چالاکییــە  چوارچێــوەی  لــە 
بەهــاری  وەرزی  بــۆ  زانســتییەکانیدا  و 
ئەمســاڵ، ســەعات ١٠:٣٠ی بەیانیــی رۆژی 
چوارشــەممە ٢٥ی نیســان، لــە گۆڕەپانــی 
ــۆ  ــارە ب ــۆی ئیشــک فێســتیڤاڵی بەه زانک
زمــان و کولتــوور و زانســت ســاز دەدرێت.
لیژنــەی  لــە  ســەرچاوەیەک 
بــە  فێســتیڤاڵەکە  سەرپەرشــتیاری 
”ئەمســاڵیش  راگەیانــد:  )شــایان(ی 
وەک ســاڵانی رابــردوو، زانکــۆی ئیشــک 
ــۆ زمــان و  فێســتیڤاڵی بەهــارەی خــۆی ب
دەخــات“. رێــک  زانســت  و  کولتــوور 
ــی  ــە چالاکییەکان ــردەوە ک روونیشــی ک
لــە  دەبــن  بریتــی  فێســتیڤاڵەکە 
کــە  گریمانەیــی  دادگای  نماییشــکردنی 
یاســاوە  بەشــی  قوتابیانــی  لایــەن  لــە 

پــرۆژەی  هەروەهــا   دەخرێــت،  رێــک 
زانســتی و رۆشــنبیری و کەلەپــووری و 
هونەریــی قوتابییانــی دیکــەی زانکــۆی 
ئیشــک، وێــڕای خســتنەڕووی نەریــت و 
فۆلکلــۆر و کەلەپــووری نەتــەوە و گــەلان 
و وڵاتانــی دونیــا، کــە پێشــبینی دەکرێــت 
کەلەپــووری پتــر لــە بیســت وڵات و گــەل 
نماییــش  تیــدا  جیــاوازی  نەتــەوەی  و 

بکرێــت.
ســەرچاوەکە ئەوەشــی راگەیانــد کــە 
فێســتیڤاڵە  ئــەو  چالاکیــی  گرنگتریــن 
ــە  ــە بەشــێکی بەرچــاو ل ــت ک ــەوە دەبێ ئ
خواردنــەوەی  و  خــواردن  قوتابییــان، 
کــوردەواری و میللــی دروســت دەکــەن 
و بەرامبــەر بڕێــک پــارە دەیفرۆشــنەوە 
کاری  بــۆ  چالاکییــە  ئــەم  داهاتــی  و 
خێرخــوازی دەبێــت بــۆ بەهاناوەچونــی 

لێقەومــاوان. 

چەندین چالاکیی کولتووری و زانستی
فێستیڤاڵی بەهارەی زانکۆی ئیشک دەڕازێننەوە

ساڵانێك لەنێو رۆژنامەگەريدا​

سەروتار

هیرۆ ئیسماعیل عارف

ــەن  ــاڵی ١٨٩٨ لەلاي ــانی س ــە، رۆژی ٢٢ی نیس ــى كورديي ــاڵوەگەڕى رۆژنامەگەری ــن س ــڕۆ 120ەمي ئەم
ميقــداد ميدحــەت بەدرخــان يەكەميــن رۆژنامــەى كــوردى بەنــاوى )كوردســتان( لــە قاهیــرەی پایتەختــی 
میســردا واتــە دوور لــە خاکــی کوردســتان، بــاو كرايــەوە. ئــەوە كورتتريــن باســە لەســەر مێژوويەكــى 
پــڕ لــە نەهامەتــى، چونكــە بــۆ کــورد بــواری رۆژنامەوانییــش هيــچ جياوازييەكــى نەبــووە لەگــەڵ هەمــوو 
لايەنەكانــى تــرى ژيــان كــە بەدرێژايــى مێــژووی ئــەم نەتەوەیــە، بەشــی هــەر چەوســاندنەوە و نەهامەتــى 
و ئــازار و ئەشــکەنجە و دوورخســتنەوە و ماڵویرانــی و شــۆڕش رووبەڕووبوونــەوەی داگیرکــەران بــووە، 
ــوور،  ــە ســێ پارچــەی )باک ــە، ل ــاواز بەردەوام ــە شــیوازی جی ــا ئێســتاش ب ــەم ت ــەی باســی دەک ئەم
رۆژهــەڵات، رۆژئــاوا( بوونــی کــورد و زمــان و مێــژوو و کولتوورەکــەی رەت دەکرێتــەوە، لــەم بەشــەش کــە 
کوردســتانی باشــووە، چەوســاندنەوە و مــاف زەوتکردنــی کــورد لەنــاو چوارچێــوەى وڵاتێکــدا کــە نــاوی 

)عێــراق(ە لەلايــەن حكوومەتــە يــەك لــەدواى يەكەكانــى عێراقــەوە تــا ئێســتەش بەردەوامــە. 
بــا بێمــەوە ســەر باســى رۆژنامەگــەری و میدیــا، ميديــا تاكــە بــوارە كــە توانيويەتــى هەمــوو لايەنەكانــى 
ژيــان وەكــوو كۆمەڵايەتــى، ياســا، ئابــوورى، ســەربازى، سياســى، کولتــووری، هونــەری، تەندروســتى، 
وەرزشــی و ئيتــر هەرچييەكــى لەبــارەى ژيانــەوە بێــت كــۆی بكاتــەوە و باســى لێــوە بــكات و کاریگــەری 
بەســەر ژیانــی خەڵــک و بەڕێوەچوونــی وڵاتــدا دروســت بــکات، هــەر بۆيــەش ميديــا بــە )دەســەڵاتى 
چــوارەم( نــاو دەبــرێ دواى هەرســێ دەســەڵاتەكانى )ياســادانان، جێبەجێكــردن، دادوەری(. بــەڵام ئايــا 
ــان بيخوێننــەوە  ــم هــەر كامێكت ــا توانيويەتــى ببێتــە دەســەڵاتى چــوارەم؟ ئەزان ــە كوردســتاندا ميدي ل
لای خۆتانــەوە دەڵێــن )نەخێــر(، بــەڵام مــن دەڵێــم )بەڵــێ( توانيويەتــى ببێتــە ئــەو دەســەڵاتەى كــە 
رۆڵێكــى كاراى هەبێــت لــە گۆڕانکارییــە ئەرێنــی و نەرێنییەکانــدا، بــەڵام ئــەم رۆڵــە لەبــەر هۆکارێکــی 

زۆر گرنــگ، هەســتی پــێ ناکرێــت.
ــا وەكــوو دەســەڵاتێك  ــە هەرێمــی کوردســتان ميدي ــت ل ــە: بۆچــی هەســت ناكرێ ــە پرســیار ئەمەی بۆی
ــاو ئــەم  رۆڵــى خــۆى دەگێڕێــت؟ بــۆ وەڵامــی ئــەم پرســیارە، دەبــێ ســەرەتا پرســیارێک بکەیــن: لەن
ــە  ــەم ململانێي ــەردەوام ئ ــى ب ــداى دەرەك ــى و، ئەجين ــى حزب ــە ململانێ ــڕە ل ــە پ ــەدا ك ــەى ئێم هەرێم
وەكــوو چێشــتى مجێــوەر تێــك دەدات، ئایــا ســێ دەســەڵاتەكەى تــر توانيويانــە رۆڵــى خۆيــان وەكــوو 
پێويســت بگێــڕن؟ لەمەيانــدا منيــش دەڵێــم )نەخێــر( كەواتــە ميديــاش وەكــوو ئــەوان گيــرۆدە بــووە، 
گيــرۆدەى حزبەكانــە، گيــرۆدەى ململانێــى سياســيیە، گيــرۆدەى بەرژەوەندیــى كەســەکان و لايەنەكانــە، 
ــەڵام  ــڕێ، ب ــوارەم رۆڵ بگێ ــەڵاتى چ ــوو دەس ــى وەك ــن توانيبێت ــەوە ناكەي ــت ب ــان هەس ــە زۆربەم بۆي
لەگــەڵ ئەوەشــدا و لەگــەڵ ئــەو ئەزموونــە کەمــەی كــە ئێمــەى كــورد لــە بــوارى رۆژنامەگەريــدا لەچــاو 
وڵاتانــى دراوســێ و رۆژهەڵاتــى ناوەڕاســت و جيهانــدا هەمانــە، رۆژنامەوانــان و میدیاکارانــی کوردســتان، 
هەنــگاوی گــەورە و بوێرانەیــان هاویشــتووە و لــەم رووەوە قوربانیــی گەورەشــیان داوە، ئەگــەر خۆمــان 
لەگــەڵ وڵاتانــی دراوســێدا بــەراورد بکەیــن لــە بــواری ئازادیــی رۆژنامەگەرییــدا، حاڵــی حــازر کوردســتان 
بــە هەمــوو کەموکوڕییەکانیــەوە، زۆر لــە وڵاتانــى دراوســێ باشــترە، ئەمــەش بەشــێکی بــۆ ئازایەتــی و 
قوربانیدانــی رۆژنامەوانانــی کوردســتان دەگەڕێتــەوە. ميديــاى كــوردى ئیتــر بــە هــەر شــیوەیەک بیــت، 
ــرۆش، ســەركەوتنەكان و  ــز و وڵاتف ــرس، وڵاتپارێ ــرس و نابەرپ ــە ســەر بەرپ ــى دەســت بخات توانيويەت
شكســتەكان، پێشــكەوتنەكان و پاشــكەوتنەكان كــە ئەمانــە لــەو وڵاتانــى دراوســێماندا )تورکیــا، ئێــران، 

ســووریا( بەتایبەتــی لــەم چەنــد ســاڵەی دواییــدا، باســكردنيان بڤەيــە. 
ــاڵە  ــا 27 س ــە، وات ــاخ و تاراوگ ــە ش ــى دوور ل ــاڵەى تەمەن ــەو 27 س ــاوەى ئ ــە م ــوردى ل ــاى ك ميدي
لەنــاو وڵاتەكەمانــدا كارى لەســەر دەكرێــت، توانيويەتــى رۆڵێكــى كارا و گــەورە بگێڕێــت و کاریگەریــی 
دەســەڵاتى چوارەمــی هەبێــت، هــەر بۆيــە ئێــوەى قوتابيانــى بەشــى ياســا، راســتە لــە بەشــێکی گرنــگ 
ــوارى ياســا و ياســاكانەوە ببەســتنەوە، بەڵكــوو  ــە خــودى ب ــان ب ــا خۆت ــێ تەنی ــەڵام ناب ــن، ب دەخوێن
دەتوانــن لــە رێگــەى ميديــا و چالاکیــی رۆژنامەوانییــەوە پــەرە بــە بوارەكــەى خۆتــان و لايەنەكانــى تــرى 

ژيانيــش بــدەن. 

قۆناغی چوارەم دوا 
وێنەی دەرچوونیان 

گرت

 سێیەمین کۆنفرانسی
کۆلێژی یاسا

چالاکییەکی مرۆیی 
قوتابیانی یاسا

رۆژی دووشــمە رێکەوتــی ٢٠١٨/٤/٩ بــە بەشــداریی قوتابيانــی 
قۆناغــی چــوارەم، بــە ڕێوڕەســمی تایبــەت دوا وێنــەی دەرچوونیــان 

گيــرا.
رێکەوتــی  ئــەو،  دوای  هەفتــەی  ممــەی  شــە  رۆژی  هەروەهــا 
دووەمــی  کۆرســی  )ميدتيــرم(ی  تاقيکردنــەوەی   ٢٠١٨/٤/١٤
قوتابيانــی قۆناغــی چــوارەم دەســتی پــێ کرد و لە رۆژی پێنجشــەم 
٢٠١٨/٤/١٩ تاقيکردنــەوەی گشــت قۆناغــەکان کۆتايــی پــێ هــات.

ــک،  ــۆی ئیش ــای زانک ــژی ياس ــی ٢٠١٨/٥/١٠ کۆلێ ــەممە رێکەوت ــارە رۆژی پێنجش وا بڕي
ســێيەمين کۆنفرانســی نێودەوڵەتیــی خــۆی ببەســتێ. بــە قســەی یەکێــک لــە ئەندامانــی 
لیژنــەی سەرپەرشــتیاری کۆنفرانســەکە، کــۆی ئــەو توێژينەوانــەی کــە بــۆ ئــەم کۆنفرانســە 
پێشــکەش کــراون لــە نــاوەوە و دەرەوەی هەرێمــی کوردســتان و عێراقــەوە ٦٤ توێژينەوەيە 

و لــەم توێژینەوانــە ٤٨یــان پەســەند کــراون و ١٦یــان رەت کراونەتــەوە.
هەمــان ســەرچاوە روونــی کــردەوە، توێژينــەوەکان لــە لايــەن کەســانی پســپۆڕ لــە بوارگەلی 
توێژينەوەکانــدا هەڵســەنگاندنی زانســتییان بــۆ کــراوە و بــە زمانەکانــی )کــوردی، عەرەبــی 

و ئينگليــزی( ئامــادە کــراون.

لــە چالاکییەکــی مرۆڤدۆســتی و مەیدانیــی کۆلیــژی یاســای زانکــۆی 
ئیشــکدا، رۆژی پێنجشــەممە ١٩-٤-٢٠١٨ قوتابيانــی قۆناغــی يەکــەم 
و دووەمــی بەشــی یاســا، ســەردانی بنکــەی چاکســازیی نەوجەوانــي 
هەولێریــان کــرد و کۆمەڵێــك کۆمــەک و يارمەتیيــان پێشــکەش بــە 
بەندکراوەکانــی بنکەکــە کــرد و لەنزیکــەوە بــە رەوش و بارودۆخیــان 

ئاشــنا بــوون.
بــە سەرپەرشــتیی مامۆســتایان  کــە ســەردانەکە  جێــی گوتنــە 
درا.  ئەنجــام   ) عەبدولــا شــاخەوان  و )م.   ) فتــاح  )د.عمــاد 

چالاکییەکی 
ژینگەپارێزی

ــەمە ٢٢-٤-٢٠١٨  ــارە رۆژی یەکش وا بڕی
قوتابيانــی بەشــی ياســا، بــە هاوبەشــی 
ــە  ــس ل ــی بزن ــی فاکڵت ــەڵ قوتابیان لەگ
ــۆ هۆشــیاریی  چالاکيیەکــی ژينگەيیــدا ب

ــزی بەشــداری بکــەن. ژینگەپارێ
شــایەنی باســە تيمەکــەی بەشــی ياســا 
ــوار  ــەر چ ــی ه ــە قوتابيان ــووە ل پێکهات

ــە. قۆناغەک

میقداد بەدرخان.. رابەری رۆژنامەوانانی کورد

پیرەمێرد.. سەرنووسەری دووەمین رۆژنامەی کوردی لە مێژوودا

حوسێن حوزنی موکریانی.. ژیانێک بۆ کورد و رۆژنامەگەریی کوردی

میــژووی  ســەر  بێتــە  قســە  کاتــێ  هــەر 
رۆژنامەگەریــی کــوردی، دەبــێ پێــش هەمــوو 
کــەس نــاوی میقــداد مدحــەت بەدرخــان و ماڵباتی 

بهێنیــن. کوردســتان  باکــووری  بەدرخانیانــی 
میــر  کــوڕی‌  بەدرخــان،  مەدحــەت  میقــداد 
و  لەدایکبــوون  ســاڵی‌  پاشــایە،  بەدرخــان 
مەدحــەت  میقــداد  نەزانــراوە،  دوایــی‌  کۆچــی‌ 
بەدرخــان ناوێکــی‌ ئاوێتەیــە، ئــەم شــێوە ناونانــە 
عوســمانییەکان و کوردەکانــی‌ ئــەو ســەردەمە 
لــە فەرەنســییەکانیان وەرگرتــووە بــۆ ناونانــی‌ 

ڕۆڵەکانیــان.
ســاڵی‌ ١٨٩١ بــە هــۆکاری سیاســی تورکیــای 
بەجــی هێشــتووە و چووەتــە میســر، رۆژی ٢٢ی 
نیســانی ســاڵی‌ ١٨٩٨ لە قاھیرە یەکەم ڕۆژنامەی‌ 
یەکەمیــن  کــە  دەکاتــەوە  بــاو  )کوردســتان( 
بووەتــە  رۆژەش  ئــەو  و  کوردییــە  رۆژنامــەی 

جەژنــی رۆژنامەنووســانی کــورد. پــاش ئــەوە لــە 
ترســی‌ ھەڕەشــەکانی‌ ســوڵتان عەبدولحەمیــدی‌ 
عوســمانی‌ ئەگەڕێتــەوە ئەســتەمبوڵ، بــۆ ئــەوەی‌ 
لەســەر چالاکییەکانــی ئــەو، براکانــی‌ تووشــی‌ 

ــن. ــی نەب ــکەنجە و زیندان ئەش
بــرای  بەگــی‌  عەلــی‌  لەگــەڵ   ١٨٩٩ ســاڵی‌ 
شۆڕشــێکی‌  بــۆ  زەمینــە  ئــەدەن  ھەوڵ  دا 
ــەون.  ــەڵام ســەر ناک ــی‌ خــۆش بکــەن، ب نەتەوەی
لــە مێژوونووســەکان ئەڵێــن میقــداد  ھەندێــک 
مەدحــەت بەدرخــان یەکــێ‌ بــووە لــە ئەندامــە 
تەرەقــی‌«.  و  »ئیتحــاد  پارتــی  چالاکەکانــی‌ 
لــە  ھەڵوێســتەی‌  ئــەو  لەســەر   ١٩٠٦ ســاڵی‌ 
تورکیــا نەفــی‌ دەکرێــت. ســاڵی‌ ١٩١٠ و ماوەیــەک 
دەســتووری‌  حکوومەتــی‌  ڕاگەیاندنــی‌  پــاش 
لــە ئەســتانبوڵ لــە دامەزراندنــی‌ )جەمعیەتــی‌ 
ــوردی(دا بەشــداری‌ دەکا و  ــی‌ ک نەشــری‌ مەعاریف

ــە  ــەک کــراوە ب ــدێ‌ ســەرچاوە، ماوەی بەپێــی ھەن
موتەســەریفی‌ شــاری‌ دەرســیم. بــەڵام لــەو ســاڵە 
بــەدواوە ھیــچ شــتێک دەربــارەی‌ ژیانــی‌ نازانرێــت، 
ــە  ــەوەی‌ ک ــە ل ــان جگ ــەت بەدرخ ــداد مەدح میق
ــی‌  ــەری بزاڤ ــووس و دامەزرێن ــن رۆژنامەن یەکەمی
بــە  رۆژنامەوانیــی کوردییــە، چاپخانەیەکیشــی‌ 
کوردســتان(  ڕۆژنامــەی‌  )چاپخانــەی‌  نــاوی‌ 
لــە قاھیــرە دامەزرانــدووە، کــە بــە یەکەمیــن 

چاپخانــەی‌ کــوردی‌ دێتــە هژمــار‌.
ــۆی‌ و  ــی‌ خ ــە زمان ــە ل ــەت جگ ــداد مەدح میق
ــی‌ فەرەنسیشــی‌  ــی،‌ زمان ــی‌ تورکــی‌ و عەرەب زمان
بەباشــی‌ زانیــوە، بۆیــە لەگــەڵ بڵاوبوونــەوەی‌ 
کوردســتاندا  رۆژنامــەی‌  ژمــارەی‌  یەکەمیــن 
کارتێکــی‌ بــە زمانــی‌ فەڕەنســی‌ بــاو کردووەتــەوە 
کــە شارســتانی‌ بوونــی‌ عەقڵــی‌ میقــداد مەدحــەت 

بەدرخــان نیشــان دەدات.

ــرد(  ــورد )پیرەمێ ــەورەی ك ــاعیری گ ــایەتی ‌و ش كەس
یــەك لــەو كەســایەتییە رچەشــكێنانەیە كــە لــە مێــژووی 
و  هەڵكەوتــووە  کــوردا  كولتوریــی  و  رۆژنامەوانــی 

بــوارە داوە. بــەو دوو  بواژانەوەیەکــی گــەورەی 
ــی  ــرە(ی پایتەخت ــاری )قاهی ــە ش ــە 1898/4/22 ل ل
میســر، بــۆ یەكەمیــن جــار لــە مێــژووی كــورد و لــە دوورە 
وڵاتــی، لەلایــەن بەدرخانیانــەوە رۆژنامــەی )كوردســتان( 
ــەك  ــرد( لەت ــاڵەدا )پیرەمێ ــەو س ــەر ل ــەوە، ه ــاو کرای ب
ــەرەو  ــە ســلێمانیەوە ب ــژاردەدا ل ــاوی هەڵب دەســتەیەک پی
ئەســتانبوڵ كەوتنــە ڕێ، ئــەودەم پیرەمێــرد تەمەنــی 
31 ســاڵ بــوو، بــەڵام ســەفەرەکەی چارەكــە ســەدەیەكی 
خایانــد، کاتــێ بینــی ئــەو تاقــە ڕۆژنامــە كوردییــەی لــە 
ــە  ــەوەی قەدەغەی ــا بڵاوبوون ــە توركی میســر دەردەچــێ، ل
ــە دەگەیشــتە دەســت  ــەی رۆژنامەك ــاك تاك ــی ت و بەنهێن
عەشــقەی  ئــەو  نییــە  دوور  كــوردەكان.  رووناكبیــرە 
ــی  ــەی كوردســتان و بوون ــۆ رۆژنام ــورد ب ــی ك رووناكبیران
ئــەو جــەور و ســتەمەی ســوڵتان عەبدولحەمیــد بەرامبــەر 
بــە رۆژنامــە و رۆژنامەنووســان وای لــەم تۆفیقــەی خەڵكــی 
ــای رۆژنامەنووســی بێــت، ئاخــر  ــێ، خولی ســلێمانی كردب
پیرەمێــرد نووســیویەتی: »خــوا هیمەتــی بەدرخانیــەكان 
بەرقــەرار بــكات كــە زینەتــی لاپــەڕەی كوردەواریــن‌ و 

ــەل‌ و نیشــتمانن«. ــركاری گ فێ
)كــورد(ی  رۆژنامــەی  1908دا  ســاڵی  پایــزی  لــە 
ــی  ــی سیاســیی كــورد - كــورد تعال ــی )جەمعیەت زمانحاڵ
‌و ترقــی جمعیتــی( دەرچــوو، ئیمتیــاز و بەڕێوەبردنــی 
ــەم  ــپێردرا، ئ ــرد( س ــەگ )پیرەمێ ــق ب ــی تۆفی ــە حاج ب

رۆژنامەیــە بــە كــوردی ‌و بــە توركــی دەرچــووە.
بــەم شــێوەیە رۆژنامــەی )كــورد( بــە دووەمیــن رۆژنامە 

دادەنرێــت لــە مێــژووی رۆژنامەگەریــی كوردیدا.
ــە  ــەدەیەدا ك ــە س ــەو چارەك ــاوەی ئ ــە م ــرد ل پیرەمێ
لــە توركیــا مایــەوە، چالاكییەكــی دیــاری لــە بــواری 
رۆژنامەکانــی  لــە  جگــە  هەبــووە،  رۆژنامەنووســیدا 
و )مصــور  )كــورد(‌  ڕۆژنامــەی  كتــاب( ‌و  )ڕەســملی 
ــە  ــە ئەســتانبوڵ دەردەچــوون، هەروەهــا ل محیــط( كــە ل

ڕۆژنامەکانــی )مــەولان زادە( و )تــان(ی فەڕەنســی‌ و لــە 
ــی  ــگ(ی ئێرانیشــدا بابەت )شــەفەقی ســورخ( ‌و )فەرهەن

بــاو کردووەتــەوە.
وەنەبــێ هــەر بەوانــەوە وەســتابێ، بەڵكــوو ســەروتاری 
بــۆ رۆژنامــەی )اقــدام( و رۆژنامــەی )سەربەســتی(یش 

دەنووســی.
جگــە لەوانــەش لــە ڕۆژنامــەی )شــمس(دا كــە لــە 
ئەســتەمبووڵ ســەید حوســێنی ئێرانــی بــە فارســی دەری 
لــە گۆڤــاری )اجتهــاد( پیرەمێــرد  دەكــرد، هەروەهــا 

بەشــداریی نووســینی هەبــووە.
لــە زۆربــەی ژمارەكانی گۆڤاری )ژین(ی ئەســتەمبووڵدا 
ــە  ــارە ل ــەم گۆڤ ــە، ئ ــی هەی ــین‌ و وەرگێڕان ــیعر‌و نوس ش
ــە  ــوردی‌ و ب ــە ك ــە ئەســتەمبووڵ ب ســاڵی 1918-1919 ل

توركــی دەرچــووە.
شــەوی  لــە  دووری  ســاڵ   25 پــاش  پیرەمێــرد 
ــە  ــەوە. ل ــاد بووەت ــلێمانی ش ــاری س ــە ش 1925/1/31 ب
ــەم  ــرد ئ ــەوەی پیرەمێ ــارەی گەڕان ــان( لەب ــەی )ژی ڕۆژنام
ــی وڵات  ــە موعتەبەران ــرێ ل ــراوە: »پێ ــڕە نوس ــد دێ چەن
جەنابــی تۆفیــق بــەگ تەشــریفی هێنایە ســلێمانی، عەرزی 

بەخێرهاتنــی ئەكەیــن«.
پیرەمێــرد لــە ســلێمانی پۆســت و پلــە و پایــەی 
حکوومیــی نەویســت، بەڵکــوو خــۆی بــۆ رۆژنامەوانــی 

تەرخــان كــرد.
ــتۆس  ــە 8ی ئاگس ــەوە( ل ــەی )ژیان ــارە 1ی رۆژنام ژم
)ئــاب(ی 1924دا لــە ســلێمانی دەرچــووە، پــاش ماوەیــەک 
ــی  ــە 21ی كانوون ــان( ل ــارە 1ی )ژی ــدا ژم ــرا، بەدوای راگی
دووەمــی 1926دا لــە ســلێمانی، وەكــوو درێژەكێشــانی 

ــووە. ــەوە( دەرچ )ژیان
ژیــان 553 ژمــارەی لەنێــوان 1926/1/21- 1938/3/10 
لــێ دەرچــووە، ئــەم 12 ســاڵە بــۆ رۆژنامەیەکــی کــوردی 
لــەو ســەردەمەدا لــە ڕووی مێژووییــەوە، درێــژ ‌و گرنگــە، 
ــارە  ــە ژم ــردووە، ل ــان ب ــەرودوا بەڕێوەی ــد كەســێك ب چەن

ــووە. )321-553( پیرەمێــرد سەرنووســەری ب
شــەوی 5 – 1932/5/6 حســین نازم خاوەنی چاپخانە 

و رۆژنامــەی )ژیــان( كۆچــی دوایــی کــرد، ســتافی کار و 
رۆشــنبیران روویــان لــە پێرەمیرد نا، شــوێنی حســێن نازم 
بگرێتــەوە، چونکــە ســێ ســاڵ پتــر بــوو لــە ڕۆژنامەكــەدا 
ڕۆژنامەكەشــی  ئەوەبــوو چاپخانەكــە و  كاری دەكــرد، 
گرتــە دەســت، لــە ژمــارە )321( ەوە پیرەمێــرد بــوو بــە 
ــەی  ــەری ڕۆژنام ــە( ‌و سەرنووس ــەری چاپخانەك )بەڕێوەب
)ژیــان(، ئــەم جارەشــیان ئــەو مووچەیــەی كــە شــارەوانی 
بــۆ ئــەم وەزیفەیــەی تەرخــان كردبــوو پیرەمێــرد قبوڵــی 
ســاڵی 1934  ئابــی  مانگــی  ناوەڕاســتی  لــە  نەكــرد، 
ــازی  ــرت ‌و ئیمتی ــرێ گ ــارەوانی بەك ــە ش ــەی ل چاپخانەك
لەژێــر  وەرگــرت ‌و  خۆیــەوە  بەنــاوی  رۆژنامەكەشــی 
ــارە )406(ەوە  ــە ژم ــا. ل ــی دەرهێن ــی حكوومەت كۆنترۆڵ
ــوو  ــان( ب ــەی )ژی ــە 1934/8/14 دەرچــوو، رۆژنام ــە ل ك
بــە ڕۆژنامــەی پیرەمێــرد ‌و مافــی هیــچ دەزگا و لایەنێكــی 
میریــی پێــوە نەمــا، بەرەبــەرە رۆژنامــەی ژیــان گەشــەی 
كــرد ‌و خوێنەرانــی زیــاد بــوو، بــەڵام دامــودەزگای دەوڵەت 
ــارە  ــی ژم ــەدوای دەرچوون ــی، ل ــن لێ ــە بەهانەگرت كەوتن

)538( لــە 1937/8/30 رۆژنامــەی )ژیــان( بــە بیانــووی 
تەواوبوونــی مۆلەتــی چاپخانەکــەی لــە لایەن موتەســەڕیفی 
ئەوکاتــی ســلێمانی کــە زۆر لــە رۆژنامەکــە بــە هەنجــەت 
ــتان  ــە كاربەدەس ــتێنرا. دوای )12( رۆژ بەپەل ــوو، وەس ب
بــە فەرمانــی موتەســەریف رۆژنامەیەكــی تریــان دەركــرد ‌و 
ناویــان نــا )زبــان(، مەبەســتیان ئــەوە بــوو بڵێــن: خۆمــان 
چاپخانەكەمــان پێویســتە و بــە مۆڵەتــی نایدەینــەوە، 
ــەی  ــرد، خانووەك ــاڵای ســپیی هەڵنەك ــرد ئ ــەڵام پیرەمێ ب
خــۆی خســتە رەهنــەوە و لــە بەغــدا مەكینەیەكــی چاپــی 
كۆنــی پــێ كــڕی ‌و هێنایــەوە بــۆ ســلێمانی‌ و دایمەزرانــد، 
ــان( وەك جــاری  ــارە )539(ی )ژی ڕۆژی 1937/9/20 ژم
راپــۆرت  نەچــوو  پــێ  زۆری  بــەڵام  دەرچــوو.  جــاران 
نووســەكان هاتنــەوە مەیــدان لای )مەجیــد یەعقوبــی( 
موتەســەریفی ئــەو ســەردەمی ســلێمانی بۆیــان تــێ چانــد 
كــە گوایــە )ژیــان( دژی دەوڵــەت و حکوومــەت دەدوێ و 
هانــی گێرەشــێوێنی و ئاگرپەرســتی دەدات. بــەو شــێوەیە 
لــە 1938/3/10  ژمــارە )553(  دەرچوونــی  دوای  لــە 

ئیمتیــازی رۆژنامەكەیــان لــێ ســەندەوە و چاپخانــە شــەق 
ــەن  ــووی لەلای ــە كڕیب ــەرز‌ و قۆڵ ــە ق ــە ب ‌و شڕەكەشــی ك

ــرا. دەســەڵاتەوە دەســتی بەســەردا گی
بــەڵام پیرەمێــرد بــەم كردەیــەی رژێــم نەڕووخــا، ملــی 
رێــگای بەغــدای گرتــە بــەر، مــاوەی 10 مانــگ لــە هاتووچۆ 
و هــەوڵ‌ و تەقەلــادا بــوو، دواجــار بــە هــەوڵ ‌و هیمەتــی 
رووناكبیــرە کــوردەكان، ئیمتیــازی رۆژنامەیەكــی تــری 
پــێ درا، ئــەم جارەیــان بەیــادی )ژیــن(ی ئەســتەمووڵەوە 
ــەوەی لەگشــت  ــۆ ئ ــەڵام ب ــن( ب ــا )ژی ــاو ن رۆژنامەكــەی ن
لایەكــی بگەیەنــێ كــە تەنیــا ناوەكــەی گــۆڕاوە و نــاوەڕۆك 
وەك خــۆی وایــە، نەهــات )ژیــن( لــە ژمــارە یەكــەوە 
دەربــكات، بەڵكــوو لەســەر زنجیــرەی رۆژنامــەی )ژیــان( 
 1939/1/26 لــە  ژمــارەی  یەكەمیــن  بــوو،  بــەردەوام 

ــا. ــارە )554(ی لەســەر دان ــە ژم دەرچــوو، ك

* ئــەم بابەتــە لــە توێژینەوەیەکــی )هێــرۆ خواكــەرەم 
زۆراب( وەرگیــراوە

رابەرانــی  لــە  یەکێــک  و  ناســراو  رۆشــنبیری 
حوزنــی  )حوســێن  کــوردی  رۆژنامەگەریــی 
موکریانــی( لــە ســاڵی ١٨٩٠ی زایینــی لــە گونــدی 
بوغدەکەنــدی نێــوان شــاری بــۆکان و ســەقزی 

دنیــاوە.  هاتووەتــە  رۆژهــەڵات  کوردســتانی 
مێژوونوســی  یەکــەم  بــە  موکریانــی  حوزنــی 
کــورد دادەنرێــت لــە ســەدەی بیســتەمدا، لــەم 
ــوو  ــە هەم ــاڵ ب ــن س ــاوەی چەندی ــۆ م ــاوەدا ب پێن
کۆکردنــەوەی  بــۆ  داوە  ھەوڵــی  توانایەکیــەوە 
مێــژووی  بــە  ســەبارەت  مێژوویــی  زانیاریــی 
زمانەکانــی  بــە  ســەرچاوەکاندا  لــە  کــە  کــورد 
ــی، فارســی، فەڕەنســی  ــدی، تورک ــی، ھین )عەرەب
ــەوەی  ــەدا، لەبەرئ ــەو دەم ــوون ل و ڕووســی(دا ھەب
ــووە ھەر  ــەدا ھەب ــەم زمانان شــارەزاییەکی باشــی ل
لــەو زمانانەشــەوە گەلێــک نووســراوی بەپێــزی 

وەرگێڕاوەتــە ســەر زمانــی کــوردی.
و  باوکــی  لای  ســەرەتا  موکریانــی  حوزنــی 
خاڵەکانــی خوێندنــی لــە حوجــرەکان دەســت پــێ 

کــردووە.
و  بــووە  ئــاوارە  ســاڵیدا   ٢١ تەمەنــی  لــە 
ــا،  ــیا، فەرەنس ــوە وەک )ڕووس ــی بینی ــن وڵات چەندی
میســر، حیجــاز(   لوبنــان،  ئەفغانســتان، ســووریا، 
و وردە وردە بــەو زمانانــەی فیریــان بــووە خــۆی 

کــردووە. رۆشــنبیر 

ــوو کوردســتانی  ــی ھەم ــەوە حوســێن حوزن ــا ل جی
ــن دەســتی ئێــران و دەســەڵاتی عوســمانیی ئەوســا  ب
بەڕێــوە  مۆرھەڵکەنــی  بــە  گوزەرانــی  و  گــەڕاوە 
چاپخانەیەکــی  حەڵــەب  لــە   ١٩١٥ ســاڵی  چــووە. 
گچکــەی پێکــەوە نــاوە، بــۆ بڵاوکردنــەوەی چاپەمەنــی 
ســەبارەت بــە ئــەدەب و مێــژوو و کولتــووری کــوردی.
شــێخ عومــەر وەجــدی مامۆســتای ڕەواقــی ئەکــراد 

گیــو  مامۆســتا  بــۆ  نامەیەکــدا  لــە  ئــەزھەر،  لــە 
ــم  ــی عەونی ــەد عەل ــە محەم ــی نووســیوە: ”ل موکریانی
بیســتووە گوتوویــە: چاپخانــەی حوزنیــم لــە حەڵــەب 
دیتــووە کــە بابەتــی ئــەدەب و مێــژووی کــوردی پــێ 
چــاپ دەکــرد. خەیاڵــم بــووە بچمــە ســوێرەک و ســەر 
لــە خزمــان بــدەم، بــەڵام حوزنــی ئەوەنــدەی کار تــێ 
ــر و  ــەوە میس ــا و گەڕام ــەفەر ھێن ــە س ــردم وازم ل ک

بڕیــارم دا منیــش چــاو لــەو پیــاوە بکــەم و خــۆم بــۆ 
ــژووی کــورد تەرخــان بکــەم“. ــی مێ خزمەت

ــاری  ــە ش ــاڵی ١٩٢٥ ھاتووەت ــی س ــێن حوزن حوس
ڕوانــدزی کوردســتانی باشــوور و چاپخانــەی )زاری 
لــە   ١٩٤٣ ســاڵی  دامەزرانــدووە.  کورمانجــی(ی 
ــە  ــردووە ل ــی ک ــا کۆچ ــەوە و ت ــدز دوور خراوەت ڕوان
ــتەمبوڵ و  ــە ئەس ــی ل ــێن حوزن ــاوە، حوس ــدا ژی بەغ

حەلەبــدا بەنهێنــی چەندیــن گۆڤــاری دەرکــردووە، 
ــج،  ــا کرمان ــان، چی ــارارات، بۆت وەک )کوردســتان، ئ
دیاربەکــر، ســۆران( لــە باشــووری کوردستانیشــدا 
لــە  کرمانجــی(ی  )زاری  گۆڤــاری   ١٩٢٦ ســاڵی 
لــە  ١٩٣٥یــش  ســاڵی  لــە  دەرکــردووە،  ڕەوانــدز 
ــاری )ڕووناکــی(ی دەرکــردووە. ھەروەھا  ــر گۆڤ هەولێ
ــاری  ــدا سەرپەرشــتیی گۆڤ ــە بەغ ــە ســاڵی ١٩٤٣ ل ل
)دەنگــی گێتــی تــازە(ی کــردووە. جگــە لەمانــە 
نزیکــەی یــان پتــر لــە ٤٠ کتێــب و دەســتنووس و 
نووســراوی یادگاریــی بەنرخــی لەپــاش بەجــێ مــاوە، 
حوســێن حوزنــی لــە ســاڵی ١٩٢٦ چیرۆکــی )خۆشــی 
ــردووە. ــە(ی چــاپ ک ــە و بزنۆک و ترشــی( و )مەڕۆک
ئــەم رۆژنامەنــووس و مێژوونــووس و رۆشــنبیرە 
بــە چــاپ  گــەورەی  کتێبــی  کــورد، ١٧  مەزنــەی 
مێــژووی  لەســەر  یانــزە کتێبیــان  کــە  گەیانــدووە 
خونچــەی  دڵان،  )مێرگــەی  لەوانــە  کــوردە، 
بەھارســتان، پێشــکەوتن، ئاوڕێکــی پاشــەوە، میرانــی 
ســۆران، کوردســتانی موکریــان، ناودارانــی کــورد، 
لــە  بــە کورتــی ھەڵکەوتــی دێریکــی، لاپەڕەیــەک 
موکــری(. حوســێن حوزنــی  کوردســتانی  دێریکــی 
چــاپ  بــەڵام  نووســیوە،  تریشــی  کتێبــی  گەلێــک 
نەکــراون، ھەروەھا لــە گەلێــک گۆڤــار و ڕۆژنامــەی 
ــژووی  ــەدەب و مێ ــە ئ ــەو ســەردەمەدا، ســەبارەت ب ئ

کــورد، بابەتــی گرنگــی نووســیوە.

كه‌ســانی  و  هۆشــبه‌ره‌كان  مــاده‌  به‌كارهێنانــی 
مادانــه‌وه‌،  بــه‌و  كــردن  بازرگانــی  و  ئالووده‌بــوو 
له‌ســه‌ر ئاســتی جیهــان بووه‌تــه‌ دیــارده‌، هه‌رێمــی 
ــه‌  ــه‌ش نیی ــناكه‌ بێب ــارده‌ ترس ــه‌و دی ــتانیش ل كوردس
كــه‌ هه‌نــدێ كــه‌س بــه‌ )ئه‌نفالــی ســپی( و )مه‌رگــی 

ســپی( نــاوزه‌دی ده‌كــه‌ن.
هۆشــبه‌ره‌كان  مــاده‌  له‌بــاره‌ی  عێراقــی  یاســای 
و جــۆری ســزاكانیەوە، بــه‌م شــێوه‌یه‌ ئامــاژه‌ پــێ 

كــردووه‌:
لــه‌م یاســایه‌دا ته‌نیــا ماده‌یــه‌ك كــه‌ بــاس لــه‌ بــاری 
یاســایی كه‌ســی ئالووده‌بــوو بــه‌ مــاده‌ی هۆشــبه‌ر 

بــكات، مــاده‌ی 14 بڕگــه‌ی 2 كــه‌ بەپێــی یاســادانه‌ری 
ــاڵ  ــت و 15 س ــر نه‌بێ ــاڵ كه‌مت ــزای 3 س ــی، س عێراق
زیاتــر نه‌بێــت، زیندانــی دانــاوه‌ بــۆ ئــه‌و كه‌ســه‌ی كــه‌ 
ئــه‌و مــاده‌ هۆشــبه‌رانه‌ی پــێ بگیرێــت، لــه‌ مــاده‌ی 3ی 
ئــه‌م یاســایه‌دا هاتــووه‌ و مه‌به‌ســت لێــی به‌كارهێنانــی 

ــووه‌. ــی ب تایبه‌ت
ــه‌  ــۆی هه‌ی ــت، دادگا ب ــه‌ی 7دا ده‌ڵێ ــه‌ بڕگ ــه‌ڵام ل ب
ــه‌و  ــه‌وه‌ی ئ ــی ئ ــاوازه‌( له‌جیات ــه‌ جی ــه‌ حاڵه‌ته‌ك )وات
ســزایه‌ بســه‌پێنێت، فه‌رمــان بــدات بــه‌ دانانــی كه‌ســه‌ 
ــه‌ت  ــان شــوێنی تایب ــه‌ )مصحــه‌( ی ــه‌ ل ئالووده‌بووه‌ك
بــۆ  كــردووه‌  دابینــی  ته‌ندروســتی  وه‌زاره‌تــی  كــه‌ 
چاره‌ســه‌ركردن بــۆ مــاوه‌ی 6 مانــگ. دواتــر پێــش 
ته‌واوبوونــی ئــه‌و 6 مانگــه‌، له‌ســه‌ر داوای داواكاری 
ئــازاد ​ ســزادراوه‌كه‌  كه‌ســه‌  خــودی  یــان  گشــتی 
ــاری ته‌ندروســتیی بــاش  ده‌كــرێ، ئه‌گــه‌ر ده‌ركــه‌وت ب

ــوێنه‌.  ــه‌و ش ــكیی ئ ــی پزیش ــی راپۆرت ــووه‌ به‌پێ ب
ئــه‌و  هه‌مــوو  کوردســتان  لــە  له‌مــڕۆدا  بــەڵام 
بــه‌  ئالووده‌بــوون  تۆمه‌تــی  بــه‌  كــه‌  كه‌ســانه‌ی 
مــاده‌ی هۆشــبه‌ر ده‌ســتگیر ده‌كرێــن، ســزای 3 ســاڵ 
لــه‌  زیندانییــان به‌ســه‌ردا ده‌ســه‌پێت و بڕگــه‌ی 7 
یاســاكه‌ جێبه‌جــێ ناكرێــت له‌بــه‌ر نه‌بوونــی شــوێنێك 

كه‌ســانه‌. ئــه‌و  چاره‌ســه‌ری  بــۆ  ســه‌نته‌رێك  یــا 

لــه‌  كــه‌  فیدراڵییــه‌  ده‌ســتووریی  كۆمارێكــی 
فێــدراڵ  ھه‌رێمــی  یــه‌ك  و  ویلایــه‌ت  په‌نجــا 
پێكھاتــووه‌، ده‌كه‌وێتــه‌ نێــوان ئۆقیانووســی ئــارام 
و ئاتلانتیكــەوە، لــه‌ باكــووره‌وه‌ له‌گــه‌ڵ كه‌نــه‌دا 
ــنووره‌  ــیكدا ھاوس ــه‌ڵ مه‌كس ــووره‌وه‌ له‌گ ــه‌ باش و ل
و ویلایه‌تــی واشــنتۆن پایته‌ختــی ئــه‌م وڵاته‌یــه‌.
 ١٧٧٦ ســاڵی  لــه‌  یه‌كگرتــووه‌كان  ویلایه‌تــه‌ 
و  ســه‌ربه‌خۆیی  ڕاگه‌یاندنــی  بــه‌  زایینــی 
یه‌كگرتنــی ١٣ داگیركــراوی به‌ڕیتانیــای گــه‌وره‌ 
كــه‌  ده‌ســتوورییه‌  حكوومه‌تێكــی  پێكھاتــووه‌. 
له‌ســه‌ر بنه‌ماكانــی دیموكراســی بنیــات نــراوه‌ كــه‌ 
ــه‌ن ده‌ســتوور و  ــش له‌لای ــی كه‌مینه‌كانی ــدا ماف تێی

یاســاوه‌ پارێــزراوه‌.
 حكوومــه‌ت به‌پێــی یاســای بنچینه‌یــی ویلایه‌تــه‌ 
ــه‌،  ــای وڵات ــه‌ره‌كیترین یاس ــه‌ س ــووه‌كان ك یه‌كگرت
ــا  ــراوه‌، ت ــزه‌كان دان ــی ھێ ــای جودای ــه‌ر بنه‌م له‌س
ئــه‌م كاتــه‌ش زمانــی تایبه‌تــی و فه‌رمــی نییــه‌ 
لــە  ئــه‌وه‌ش  ســه‌ره‌ڕای  ئه‌مه‌ریكییــه‌كان،  بــۆ 
ــی قســه‌كه‌ران  ــهھ‌ۆی زۆری ــكا ب كۆنگرێســی ئه‌مه‌ری
ــكا  ــه‌ره‌كیی ئه‌مه‌ری ــی س ــه‌ زمان ــزی، ب ــه‌ ئینگلی ب

ھاتــه‌ هه‌ڵبــژاردن. 
ئــه‌م وڵاتــه‌ ٩.٨٣ ملیــۆن كیلۆمه‌تری چوارگۆشــه‌ 
ملیــۆن   ٣٠٨ نزیكــه‌ی  و  پانتاییه‌كه‌یه‌تــی 
كه‌نــه‌دا  و  ڕووســیا  پــاش  حه‌شــیمه‌ته‌كه‌یه‌تی، 
ــه‌، دانیشــتووانی  ــه‌وره‌ی دنیای ــی گ ــێیه‌مین وڵات س
ڕه‌ســه‌نی ئه‌مه‌ریــكا، پێیــان وایــه‌ كــه‌ ١٢٠٠ تــا 
١٤٠٠ ســاڵ پێــش ئێســته‌، لــه‌ كیشــوه‌ری ئاســیاوه‌ 
ھاتوونه‌تــه‌ ئــه‌م وڵاتــه‌ نوێیــه‌وه‌. لــه‌ ڕاستیشــدا 
قــه‌راغ  لــه‌  شــوینەواری شارســتانیەتێكی كــۆن 
ــه‌وه‌ كــه‌ پیشــه‌یان  ــاری میسیســیپی دۆزراوه‌ت ڕووب

ــووه‌.  ــتوكاڵ ب كش
بــۆ  ئه‌وروپییــه‌كان  ھاتنــی  پــاش  ئه‌گه‌رچــی 
ئــه‌م وڵاتــه‌، بــهھ‌ۆی ھاتنــی نه‌خۆشــییه‌ نوێكانــەوە، 
بــۆ  تیاچــوون.  زۆریــان  یه‌كجــار  ژماره‌یه‌كــی 
ده‌ســتی  له‌ســه‌ر  ئه‌وروپییــه‌كان  جــار  یه‌كــه‌م 

لــه‌  كۆلۆمبــس  كریســتۆف  نــاودار  گه‌ڕیــدەی 
ــای  ــی پاش ــر فه‌رمان ــه‌ ژێ ــێ ل ــاڵی ١٤٩٢دا كات س
ئیســپانیادا بــوو، گه‌یشــته‌ دوورگه‌كانــی كاڕائیــب. 
ئه‌مه‌ریــكا  ڕه‌ســه‌نی  دانیشــتووانی  بــه‌  چاویــان 
كــه‌وت، كــه‌ مه‌به‌ســت لــه‌و گه‌شــته‌، گه‌یشــتن 
بــه‌ وڵاتــی ھیندییــەکان بــوو. كاتــێ گه‌یشــتنه‌ ئــه‌و 
وڵاتــه‌ بــه‌ ھیندیــان ده‌زانــی و دانیشــتووه‌كانی بــه‌ 

ــران.  ــدی ناس ھین
دیكــه‌  وڵاتانــی  لــه‌  ھه‌ریــه‌ك  ئــه‌وه‌  پــاش 

وڵاتــه‌  ئــه‌و  گۆشــه‌یه‌كی  لــه‌  ســوپایه‌كه‌وه‌  بــه‌ 
داده‌به‌زیــن و پارچه‌یه‌كیــان ده‌كــرد بــه‌ به‌شــی 
وڵاتــی خۆیــان: وه‌ك ئیســپانیا، ھۆڵه‌ندا، فەڕه‌نســا. 
ئه‌مه‌ریــكا  یه‌كگرتووه‌كانــی  ویلایه‌تــه‌  ئێســته‌ 
سیســته‌مێكی ئابووریــی ســه‌رمایه‌داریی تێكه‌ڵــی 
ــراوان و  ــتیی ف ــه‌رچاوه‌ی سروش ــه‌ س ــه‌ ب ــه‌ ك ھه‌ی
به‌رھه‌مھێنــه‌ری  كولتــووری  و  بهھ‌ێــز  ژێرخانــی 

كــراوه‌.  ده‌وڵه‌مه‌نــد 
نێودەوڵەتــی،  نەختینــەی  ســندووقی  به‌پێــی 
ویلایه‌تــه‌ یه‌كگرتووه‌كانــی ئەمریــکا بــه‌ داھاتــی 
ــه‌ ســه‌دا ٢٢ی ھه‌مــوو  ناپوختــی ١٥.١ تریلیــون، ل
ته‌رخــان  خــۆی  بــه‌  دنیــای  ناپوختــی  داھاتــی 
حه‌شــیمه‌تی  به‌پێــی  ژماره‌یــه‌  ئــه‌م  كــردووه‌. 
ــه‌ دنیــادا ڕاده‌ســت كــردووه‌  وڵاته‌كــه‌، پلــه‌ی ٩ی ل
بــۆی لــه‌ داھاتــی ناپوختــی ناوه‌كــی. دۆلار، دراوی 
سه‌رانســه‌ری ​ دراوی  ســه‌ره‌كیترین  ئه‌مه‌ریــكا، 

ــە. دنیایش

ماده‌ی هۆشبه‌ر
هۆكارێك بۆ تاوان و كه‌مته‌رخه‌میی یاسا له‌م ​بواره‌دا

مسته‌فا هه‌مه‌وه‌ندی 
قۆناغی چوارەم - بەشی یاسا

زانیاری له‌باره‌ی ویلایه‌ته‌ 
یه‌كگرتووه‌كانی ئه‌مه‌ریكاوه‌

هێدی هێمن
قۆناغی دووەم - بەشی یاسا

ئاواره‌ عه‌بدولڕه‌حمان به‌رزنجی 
قۆناغی چوارەم - بەشی یاسا

ئایــا ئافــره‌ت بــۆی هه‌یــه‌ لــه‌ گرێبه‌ســتی 
خــۆی  بــه‌  بــدات  مافــه‌  ئــه‌و  هاوســه‌رگیری 
یــان  بێــت؟ ​ بــه‌ ده‌ســت خــۆی  تــه‌ڵاق  كــه‌ 
ئافــره‌ت هه‌یــه‌ بــه‌ ڕه‌زامه‌ندیــی پیاوه‌كــه‌ لــه‌ 
گرێبه‌ســتی هاوســه‌رگیریدا بڵێــت كــه‌ تــه‌ڵاق 
به‌ده‌ســت مــن بێــت؟ ره‌نگــە هەبێــت و شــتیکی 

یاساییشــە،
كــه‌  نییــه‌  ئــه‌وه‌  مانــای  ئــه‌وه‌  بــه‌ڵام 
پیاوه‌كــه‌ مافــی ته‌ڵاقدانــی نامێنێــت، به‌ڵكــوو 
پیاوه‌كــه‌ هــه‌ر كاتێــك خــۆی بیه‌وێــت ده‌توانــێ 
له‌پــاڵ  بــه‌ڵام  بــدات،  تــه‌ڵاق  ئافره‌ته‌كــه‌ 
ــه‌و مافــه‌ی ده‌بێــت و  پیاوه‌كــه‌، ئافره‌ته‌كــه‌ش ئ
ــۆ پیاوه‌كــه‌ ده‌توانێــت خــۆی  ــه‌وه‌ ب ــێ گه‌ڕان به‌ب

ــدات. ــه‌ڵاق ب ت
سروشــتی یاســایی ئــه‌و بابه‌تــه‌، ڕای جیــاوازی 
ــه‌ی  ــن سروشــتی وه‌كال ــك ده‌ڵێ له‌ســه‌ره‌، هه‌ندێ
هه‌یــه‌، واتــه‌ پیاوه‌كــه‌ ئافره‌تەكــه ده‌كات بــه‌ 
وه‌كیلــی خــۆی بــۆ ته‌ڵاقــدان، هه‌ندێكــی تــر 
ده‌ڵێــن سروشــتی ڕێپێــدان )تفویــض(ی هه‌یــه‌، 
ده‌دات  ته‌ڵاقــدان  ده‌ســه‌ڵاتی  پیاوه‌كــه‌  واتــه‌ 
بــه‌ ئافره‌ته‌كــه‌ بــۆ ئــه‌وه‌ی خــۆی خــۆی تــه‌ڵاق 
بــدات. ئه‌مــه‌ش به‌پێــی مــادده‌ ٦ برگــه‌ی ٥ لــه‌ 

ــی. ــاری كه‌ســیی عێراق یاســای ب

له‌ چ كاتێكدا ته‌ڵاق 
ده‌كه‌وێته‌ ده‌ستی 

ئافره‌ت؟

سەرنووسەر:شایان

هێرۆ ئیسماعیل عارف
هاوکاران:

عەبدوڵڵا شاخەوان
هۆگر حەیدەر

سەپەرشتیار: راگرایەتیی کۆلێژی یاسا

شایان بڵاوکراوەی هەمووانە، هەر مامۆستا و قوتابی و خوێندکارێک دەیەوێ بەشدار بێت با بابەتەکەی بۆ ئەم ئەدرێسە بنێرێت، بەمەرجێ هیچ بابەتێک لە ٢٥٠ وشە زیاتر نەبێت و وێنەی نووسەری لەگەڵ بێت

ژنێکــی ئەمریکیــی دانیشــتووی ڵــۆس ئەنجلــوس، 
داوای دوو ملیــۆن دۆلار دەکات لــە بازاڕگــەی جــێ 
ژنێکــی  لەگــەل  ئــەوەی  لەپــای  ئــەوەش  ســی، 
ــووک  ــی بچ ــی پەیکەرێک ــەر کڕین ــاردا لەس ــری کڕی ت
ــە  ــازای ژن بووەتــە شــەڕیان و ژنەکــەی تــر هەمــوو ئ
ــووی  ــە هەم ــەڵام ل ــک شــکاندووە. ب ــەی تێ داواکارەک
ــی  ــە لێ ــەش ک ــەو ژن ــردی ئ ــە مێ ــە ک ســەیرتر ئەوەی
دراوە، بەبــێ ئــەوەی لــە شــوێنی رووداوەکــە بووبێــت، 
ــە  ــوو دەکات، چونک ــۆن دۆلار قەرەب ــەک ملی داوای ی
لــەو ماوەیــەی ژنەکــەی لەژێــر چارەســەری شــکان و 
برینەکانــی لێدانەکــەدا بــووە، ئــەم پیــاوە )دامــاوە( 
ــووە!  ــەش ب ــەی بێب ــی ژنەک ــە خزمەتگوزارییەکان ل

shayannewspaper@gmail.com

داوای قەرەبووی 
بێ ژنی دەکات

لەبارەی رۆژنامەوانییەوە چی گوتراوە؟
- ســێ رۆژنامــە لــە ســەدان هــەزار لێدانــی 

رم زیاتــر دەمترســێنن…. ناپلیــۆن

نەزانــن  رۆژنامــەکان  پێدەچــی  وا   -
داڕمانــی  و  پایســکیل  رووداوێکــی 
شارســتانییەت لێــک جــودا بکەنــەوە!…. 

شــۆ بێرنــارد 

نەبیــت،  هۆشــیار  و  وریــا  ئەگــەر   -
ــەن  ــێ دەک ــەکان وات ل ــەوەی رۆژنام خویندن
ــەو  ــت و ئ ــاوە بێ ــی چەوس ــە خەڵک ــت ل رق
کەســانەت خــۆش بوێــت کــە زوڵــم دەکــەن 
و خەڵــک دەچەوســێننەوە...ماڵکوم ئێکــس

- دواییــن خزمەتگــوزاری کــە رۆژنامــە 
کــردووە  پێشکەشــیان  گۆڤــارەکان  و 
ئەوەیــە کــە خەڵکیــان فێــر کــردووە بــە 
چاپەمەنییــەکان  زۆرەوە  بێمتمانەییەکــی 

بیتلــەر ســەمۆئیل  بخویننــەوە… 

ســاڵ  چــوار  ســەرۆک  ئەمریــکا  لــە   -
بــۆ  رۆژنامەگــەری  بــەڵام  دەکات،  حوکــم 
هەتــا هەتایــە لەســەر حوکمــە…. ئۆســکار 

ــد وایڵ

- ئەگــەر تــۆ رۆژنامــەکان ناخوێنیتــەوە 
ئــەوە نەفامیــت، بــەڵام ئەگــەر دەیخوێنیتەوە 
نووســەرەکەی  چەواشــەکراویت….  ئــەوە 

دیــار نییــە 

وەدەســتهینانی  بــۆ  رۆژنامــەوان   -
ــێ  ــێ داخــرا، دەب ــار‏ی ئەگــەر دەرگای ل زانی

ــە ژوورێ،  ــە پەنجــەرەوە بڕوات ــدات ل هــەوڵ ب
ــوو، پێویســتە  ــی پەنجەرەشــی نەب ــەر رێ ئەگ
ــەر ئەوێشــی  ــڕوات، ئەگ ــی دەرگاوە ب ــە کون ل
ئاودیــو  دیــوارەوە  لەســەر  دەبــێ  نەبــوو 

ئوســترالی رۆژنامەنووســێکی  بێــت…. 

ــک  ــە تێ ــە مەحاڵ ــەری ئامێرێک - رۆژنامەگ

بشــکینرێت، چونکــە بــەردەوام کار لەســەر 
رووخاندنــی دنیــای کــۆن دەکات تــا دنیایەکــی 

ــر ــۆ وەدی دێنــێ…. ڤۆڵتێ ــان ب نوێم

بیــن  پەرلەمــان  بــێ  ئێمــە  ئەگــەر   -
رۆژنامەگەریــی  بــێ  لــەوەی  باشــترە  زۆر 
ــیارێتیی  ــە بەرپرس ــترە ل ــن، وا باش ــازاد بی ئ

مافــی  و  تاکەکــەس  ئازادیــی  و  وەزارەت 
دەنگــدان بــێ بــەش بیــن، نــەک لــە ئازادیــی 
ــا  ــە تەنی ــەر ئیم ــە ئەگ ــەری، چونک رۆژنامەگ
خــاوەن رۆژنامەگەرییەکــی ئــازاد بوویــن، ئیتــر 
ئــەو ئازادییــە هێــدی هێــدی ئازادییەکانــی 
ترمــان بــۆ دەهێنــێ…. نووســەری بەریتانــی 

چریــدان   

وشــه‌ی  گوێبیســتی  جــار  چه‌ندیــن  ڕۆژانــه‌ 
لــه‌  هه‌موومــان  ده‌بیــن،  »ئه‌خــاق« 
ئه‌گــه‌ر ​ بــه‌كاری ده‌هێنیــن.  ئاخاوتنه‌كانیشــماندا 
له‌باره‌یــه‌وه‌ پرسیاریشــمان لــێ بكرێــت، زۆرینه‌مــان 
ــن به‌شــێوه‌یه‌كی زانســتی  ــه‌ نازانی ــه‌وه‌ی ك جگــه‌ ل

و عه‌قڵانــی وه‌ڵام بده‌ینــه‌وه‌، چه‌ندیــن نموونــه‌ی 
ناڕاســت و لابــه‌لا ده‌كه‌ینــه‌ ئامانج بــۆ وه‌ڵامدانه‌وه‌ی 
ئــه‌و پرســیاره‌ی له‌بــاره‌ی ئه‌خلاقــه‌وه‌ ئاراســته‌مان 
كــراوه‌. ســه‌یره‌ كــه‌ كۆمه‌ڵگه‌یــه‌ك لــه‌ واقیعــدا 
شــتێكی ئه‌وتــۆ له‌بــاره‌ی ئه‌خلاقــه‌وه‌ نازانێــت، 
له‌گــه‌ڵ  هه‌یــه‌  خوێناویــی  مێژوویه‌كــی  بــه‌ڵام 
پیــاوه‌وه‌  و  ژن  بــه‌  رۆژانــه‌  و  ئه‌خــاق  وشــه‌ی 

ئه‌خلاقییه‌كانیــن. پرســه‌  ده‌ســتی  قوربانــی 
ــه‌  ــۆن ل ــە چ ــه‌ی ئێم ــت بپرســین كۆمه‌ڵگ ده‌كرێ
ــاق  ــانی ئه‌خ ــه‌ وا به‌ئاس ــتووه‌ ك ــاق تێگه‌یش ئه‌خ
تریــش  كه‌ســێكی  و  ده‌به‌خشــێت  یه‌كێــك  بــه‌ 
به‌بــێ‌ ئه‌خــاق نــاو ده‌بــات و هه‌مــوو پێــوه‌ره‌ 

ده‌ســێنێته‌وه‌؟ لــێ  ئه‌خلاقییه‌كانــی 
لــه‌ باســی  لــه‌ كتێبــی فه‌لســه‌فه‌ و ژیــان و 
لــه‌  بریتییــه‌  ئه‌خــاق  ئه‌خلاقیــدا،  فه‌لســه‌فه‌ی 

ــه‌ ڕێوشــوێنێكن  ــه‌ك پره‌نســیپ و یاســا ك زنجیره‌ی
لــه‌  كرده‌وه‌كانمانــدا،  لــه‌  ده‌كــه‌ن  ڕێنوێنیمــان 
مامه‌ڵه‌كردنمــان لــه‌ تــه‌ك ئه‌وانــی دیكــه‌، بگــره‌ 
خۆمــان،  زاتــی  تــه‌ك  لــه‌  مامه‌ڵه‌كردنمــان  لــه‌ 
ده‌ســتووره‌ ئه‌خلاقییــه‌كان پێمــان ده‌ڵێــن پێویســته‌ 
ــه‌ك  ــه‌ ت ــه‌ ل ــه‌ “وا مامه‌ڵ ــۆ نموون ــن؟ ب ــی بكه‌ی چ
ئه‌وانــی دیكــه‌ بكــه‌ وه‌ك ئــه‌وه‌ی كــه‌ ده‌تــه‌وێ‌ 
)هه‌میشــه‌  یاخــود  بكــه‌ن”​  له‌ته‌كــدا  مامه‌ڵــه‌ت 

ــێ‌(. ــتی بڵ ڕاس
دڵنیــام لــه‌وه‌ی كۆمه‌ڵگــه‌ی ئێمــه‌ ‌و ئه‌ندامه‌كانــی 
لــه‌ كاتــی به‌كارهێنانــی ده‌ســته‌واژه‌ی ئه‌خــاق، 
ئــه‌و قســه‌ و گفتوگۆیانــه‌ی له‌بــاره‌ی ئه‌خلاقــی 
ــه‌  ــه‌ ل ــه‌ جگ ــچ نیی ــه‌ن، هی ــه‌وه‌ ده‌یك ــی دیك ئه‌وان
ــی  ــه‌ چه‌مك ــه‌ پرۆســه‌ی تێنه‌گه‌یشــتن ل به‌شــێك ل

ئه‌خــاق.

فه‌رمان شێخ عه‌بدولڕه‌حمان
قۆناغی چوارةمی - بەشی یاسا

ئه‌خلاق

حەوت کاتژمێر و 
حەوت رۆژ

بیرکردنــەوە و  لــە  بردنــی ٧ کاتژمێــر  بەســەر 
ــی  ــی بەدیهێنان ــی چۆنێتی ــۆ دیاریکردن ــان ب پلاندان
دەبــێ  باشــتر  زۆر  ئەنجامەکــەی  ئامانجەکانــت، 
بــۆ  هەوڵــدان  و  ئامانــج  بەبــێ  رۆژ   ٧ لــەوەی 

بەریــت. بەســەر  ئامانجەکانــت  بەدیهێنانــی 

کەی 
سەردەکەویت؟

ســەرکەوتن بەســەر دوژمنــدا، ئــەو دەمــە نایەتــە 
بدەیــت،  لەســێدارە  دزژمنەکــەت  تــۆ  دی کــە 
ــاوەڕی  ــە دی کــە بیروب ــە دێت ــەو کات بەڵکــوو ئ

ــت. ــاو ببەی لەن


